
06/00061



GODKJENNING AV MØTEBOK FRÅ MØTE 29.11.2005

Saksnr :
Utval:
Møtedato.

0001/06
Planutval
24.01.2006

Rådmannen si tilråding:

Møteboka frå møte i planutvalet 29.11.2005 vert godkjent slik ho ligg føre.  
Saksdok :

Møtebok frå møte i planutvalet   29.11.2005.

Bakgrunn:

Møteboka frå møte i planutvalet 29.11.2005 er lagt ut på Austevoll kommune si heimeside, www.austevoll.kommune.no   
  
SAKSFRAMLEGG.

Sakshandsamar: 
Aud Margunn Vinnes
Arkiv: 

Arkivsaksnr.:
06/00060



REFERATSAKER

Saksnr :
Utval:
Møtedato.

0002/06
Planutval
24.01.2006

Rådmannen si tilråding:

Vert lagt ved   møteboka.

Saksdok :

1.
Skriv frå Fylkesmannen i Sogn og fjordane dat. 18.11.2005 vedk. klage på vedtak om dispensasjon frå kommuneplanen sin arealdel for bruksendring av på gnr. 5, bnr. 13 – Kalvanes – Klaga vart ikkje teken til fylgje.



  
  
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
04/01377



GNR. 57 BNR. 0002. SØKNAD OM ENDRING AV EGULERINGSPLAN,HESTAVIK.

2. GANGS HANDSAMING I PLANUTVALET.

Saksnr :
Utval:
Møtedato.

0117/04
Planutval
02.11.2004

0109/05
Planutval
27.09.2005

0003/06
Planutval
24.01.2006

Rådmannen si tilråding:

Austevoll kommunestyre godkjenner i medhald av plan og bygningslova § 27-2, endring av reguleringsplanen for ein de  l av planområdet gnr. 57/2 Bussesund. Føresegnene er datert 10. januar 2006 og plankartet datert 10.01.2006.

Saksdok :

1. Brev frå Planconsult As den 12.01.2006 med revidert forslag til reguleringsplan.

2. Justerte føresegner for planområdet dat. 10.01.2006.

3. Reguleringsplankart dat. 10.01.2006.

4. Situasjonskart over Bussesund, Kolbeinsvik.

5. Brev dat. 09.09.2005 frå Planconsult AS til kommunen.  
6. Fråsegn frå Hordaland fylkeskommune den 28.12.2005.

7. Fråsegn frå Fiskeridirektoratet den 16.12.2005.

8. Fråsegn frå Kystverket vest den 08.12.2005.

9. Merknad dat. 09.10.2005 frå Håkon Lavik, nabo og grunneigar. 

10. Merknad frå Reidar Palmstrøm og Terje Engelsen den 12.11.2005.

11. Brev frå Torild Kaland den 19.08.2005 til kommunen.

12. Brev til Planconsult AS frå Håkon Lavik den 27.05.05, motteke 12.09.05 i kommunen.

Bakgrunn:

Planutvalet godkjende forslaget til revidert plan lagt ut til offentleg ettersyn i møtet 27.09.2005. Berørte grunneigare blei orienterte direkte frå plankonsulenten i eige brev den 20.10.2005. Saka har no vore på høyring  med uttalefrist 12.12.2005 og det kom inn nokre fråsegner frå offentlege instansar samt nokre frå private grunneigare.   
Vurdering:

Endringene omfatter den nordre delen av det gamle planområdet Bussesund, Kolbeinsvik. 

Hordaland fylkeskommune avd. kommunesamarbeid har kommentert saka. Dei meiner at områda der det er lagt inn 7 rorbuer er uheldig og at slike tiltak ikkje er i tråd med gjeldande strandsonepolitikk. Dei rår til at rorbuane vert teke ut or planen. Dei ber også om at det vert teke omsyn til kulturminne som måtte koma til syne under atbeid i planområdet. Det er teke med eit punkt om dette i føresegnene.

Fiskeridirektoratet region vest merker seg at området som tidlegare har vore regulert for akvakultur no er regulert om for fritidsbustader, naust og småbåthamn. Dei kan likevel ikkje sjå noko konfliktpotensiale i høve til akvakulturinteressene  då området i dag ikkje er eigna til det føremålet. Dei har ingen vidare merknader til forslaget.

   
Kystverket vest gjer merksam på at utbyggar må søkja Kystverket om løyve etter hamne- og farvasslova før eventuelle tiltak i sjø kan byggjast eller anleggast.  Dette må takast inn i føresegnene. Elles ingen merknader.

Grunneigar Håkon Lavik skriv på vegner av eigarane av gnr 58, bnr 6 og 64, at dei har innvendinag mot ei slik sterk nedbygging av strandsona. Dei reagerer også på at dette forslaget til revisjon avviker eindel frå det som først vart lansert av endringer. Dei etterlyser også ein forsvaleg handtering av vann og kloakken.

Kommunen vil sjå det som ei føremon å fortetta framfor å byggja ut enno fleire området og meiner denne føreslege utnytinga av området er akseptabel. Når det gjeld vatn og kloakk vil tiltakshavar måtte leggje fram eigen plan for dette for godkjenning. Lavik er for så vidt inne med same merknader til planforslaget i brev 12.09.2005.

Reidar Palmstrøm og Terje Bergesen skriv i sine merknader den 12.11.2005 at dei ønskjer tomt nr F5 flytta til ein posisjon aust for tomt F4, sjå kart. Vidare ønskjer dei at adkomsten til tomtene F4 og F5 vert endra i tråd med deira forslag, sjå vedlegg til brevet. Palmstrøm legg også vekt på ein passus i kjøpekontrakten med selgjar Torild Kaland frå 2001 der det heiter at sitat: ”Det skal ikke innenfor 2 målsgrensen til denne utskilte eiendom bygges verken hus eller hytte”, sitat slutt. Det er uklart for administrasjonen kva som meinast med 2 målsgrensen. Avstanden frå Palmstrøm sin hytte til byggegrensen på tomt F5 er etter revisjon om lag 60 meter. I eit regulert hyttefelt burde det vere tilstrekkeleg avstand til nabo. 

I brev den 19.08.2005 søkjer Torild og Jan A Kaland om løyve til å regulere inn eit kombinert naust/bustad på eksisterande nausttomt i Ringvågen. Dette er teke med i planforslaget. 

Rådmannen meiner fortettinga er akseptabel og rår til at forslaget kan godkjennast. Til kommunestyret si handsaming bør kravet frå Kystverket takast inn i føresegnene.
SAKSFRAMLEGG.

Sakshandsamar: 
Bjørn Wefring
Arkiv: Q10  

Arkivsaksnr.:
05/01594



VEGTRASÈ MELLOM FV 153 AUSTEVOLLSHELLA OG KOMMUNAL VEG TIL TRÅVIK

Saksnr :
Utval:
Møtedato.

0004/06
Planutval
24.01.2006

Rådmannen si tilråding:

I medhald av plan- og bygningslova § 7, gjev det faste utvalet for plansaker dispensasjon frå kommuneplanen for å kunne bygge ei 350 meter lang forlengjing av nye bruvegen   frå fylkesveg 153 til kommunal veg til Tråvik, Torangsvåg. 

Saksdok :

1. Notat frå orienteringsmøte den 5.12.2005   med Statens vegvesen, høyringspartar og Austevoll kommune.

2. Brev ds 06.12.2005 til berørte naboar og offentlege høyringsinstanser.

3. Fråsegn frå Statens vegvesen den 13.12.2005.

4. Fråsegn frå Fylkesmannen, miljøvernavdelinga og landbruksavd. den 03.01.2006.

5. Fråsegn frå Hordaland fylkeskommune den 04.01.2006.

6. Kart over området med ny vegparsell innteikna.

Bakgrunn:

Det er eit ønskje frå kommunen si side å gjera noko med vegstandarden på Hundvåkøy. Ein samankopling av fylkesvegen og den kommunale vegen vest for Austevollshella vil bidra til monaleg betre trafikksikkerheit for mjuke trafikkantar til og frå skulen i Torangsvåg. Dermed kan tungtrafikk leiast over på den kommunale vegen når trafikken kjem over den nye brua i 2007.   
Vurdering:

Statens vegvesen inviterte berørte partar til orienteringsmøte den 5. desember 2005 for å orientere høyringspartane om prosjektet. Det var semje om å sende saka på høyring først og deretter handsame saka som ein dispensasjonssak etter §7 i forhold til kommuneplanen. Dernest vert dette ein byggesak.

Det er kome fråsegner frå Statens vegvesen, Fylkesmannen ved miljøvernavdelinga og landbruksavdelinga samt  Hordaland fylkeskommune. Ingen har merknader til saka.

Saka er også i brevs form lagt fram for naboar og berørte grunneigare kring den føreslege parsellen.   
Statens vegvesen kan slutte seg til saka slik at den vert handsama som ei dispensasjonssak etter plan- og bygningslova § 7 frå kommuneplanen og deretter som eit reint byggetiltak.

Fylkesmannen og fylkeskommunen har tidleg fått informasjon i møte den 05.12.2005 om saka og deretter hatt høve til å uttale seg i forkant av planutvalet si handsaming av søknaden om dispensasjon frå kommuneplanen. Ut frå dei opplysningar som kjem fram i saksutgreiinga har ikkje Fylkesmannen særskilde kommentarar til saka. Dersom det i ettertid kjem fram opplysningar som tyder på at regionale eller nasjonale miljøverdier vert råka, så vil dei klage på vedtaket.

Fylkeskommunen skriv at det i deira arkiv ikkje er opplysningar om kulturminne som vil koma i konflikt med denne saka. Dersom funn eller konstruksjonar kjem fram i samband med gravearbeid, må arbeidet stansa og fylkeskonservatoren få melding for ei nærare gransking på staden. Utover dette ingen merknader.

Rådmannen kan utfra dette rå til at dispensasjon vert gjeve.

SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
03/01557



GB 32/4,  2.GANGS HANDSAMING AV REGULERINGSPLAN -  SKÅR

MINDRE VESENTLEG ENDRING AV PLANEN.

Saksnr :
Utval:
Møtedato.

0131/03
Planutval
10.12.2003

0061/04
Planutval
02.06.2004

0018/05
Planutval
01.03.2005

0021/05
Kommunestyret
15.03.2005

0005/06
Planutval
24.01.2006

Rådmannen si tilråding:

Det faste utvalet for plansaker godkjenner i medhald av plan og bygningslova § 28-1.2 ein mindre vesentleg endring i reguleringsplanen for gnr. 32, bnr 4. Endringa gjeld traceen for   hovudvegen inn i planområdet og er vist på plankart datert 30.11.2005. 

Saksdok :

1. Søknad ds. 30.11.2005 frå PlanVest AS om ein mindre vesentleg endring i reguleringsplanen. 

2. Liste over høyringspartar, fylkeskommunen og berørte naboar/grunneigare.

3. Brev ds 13.12.2005 frå kommunen til høyringspartane.

4. Kopi av revidert plankart.  
5. Plankart i orginal vert lagt fram på møtet.

6. Fråsegn frå Hordaland fylkeskommune datert 11.01.2006.

Bakgrunn:

Under prosjektering av vegen inn i planområdet har plankonsulent og tiltakshavar i samråd med hytteeigare kome fram til ein mindre justering av tilkomstvegen. Dette er gjort for å oppnå ei betre tilpassing til terreng og omgivnadene.  
Vurdering:

Det er ikkje kome inn merknader eller protester på framlegget. Rådmannen rår difor til at endringa vert godkjend. Fylkeskommunen har svara etter fristen men fråsegna er likevel teke med her. Dei har ikkje merknader til saka.   
SAKSFRAMLEGG.

Sakshandsamar: 
Bjørn Wefring
Arkiv: BYGG GB 40/0003 

Arkivsaksnr.:
02/01968



GNR. 40, BNR. 3 M/FL. STORHOLMEN. FRAMLEGG TIL REGULERINGSPLAN.

REGULERINGSPLAN FOR SMÅBÅTHAMNER, NAUST OG FRITIDSBUSTADER.

Saksnr :
Utval:
Møtedato.

0006/03
Planutval
16.01.2003

0014/03
Kommunestyret
04.02.2003

0097/04
Kommunestyret
07.09.2004

0087/04
Planutval
23.09.2004

0116/04
Kommunestyret
05.10.2004

0006/06
Planutval
24.01.2006

Rådmannen si tilråding:

Det faste utvalet for plansaker har vurdert det innkomne framlegget til reguleringsplan for Storholmen. I medhald av pbl § 27-1.2 kan planutvalet på visse vilkår godkjenna forslaget lagt ut til offentleg ettersyn. Vilkåra er:

· Naustområde N8 må takast bort, eventuelt plasserast dei 4 nausta andre stader i planområdet.

· Badeviken kring N8 skal vere fri for anlegg og bygg.

· Inngjerding av eigedomane kan berre skje innafor område for fritidsbustader.

· Det skal kun vere naust i sjøkanten, føresegnene justerast på dette punkt.

· Alle  farger for ulike føremål må vera på plass i plankartet.  
Saksdok :

1. Brev dat 09.12.2005 frå Arne Dale på vegner av grunneigarane på Storholmen.

2. Framlegg til reguleringsføresegner for planen dat. 09.12.2005.

3. Forslag til plankart (orginal i farger vert lagt fram på møtet).

4. Brev frå rådmannen til Arne Dale den 27.12.2005.

5. Protokoll frå kommunestyremøte 05.10.2004.

6. Brev frå adv. Lise Kvinnsland motteke den 05.12.2005 til kommunen.

7. Brev frå adv. Lise Kvinnsland motteke den 05.12.2005 til Arne Dale.

8. Brev dat. 05.12.2005 frå Arne Dale til kommunen.

9. Brev frå kommunen den 04.11.2005 til Arne Dale.

10. Telefax den 31.10.2005 frå Arne Dale til Austevoll kommune.

11. Brev til Tone Ø Øpstad frå Austevoll kommune den 28.10.2005.

12. Brev frå Arne Dale den 15.10.2005 til Austevoll kommune.

13. Brev/telefax frå Arne Dale til Tone og Alf Øpstad den 13.10.2005

14. Merknader frå Tone Øpstad dagsett 29.09.2005 til Austevoll kommune.

15. Brev frå adv. Lise Kvinnsland  den   11.09.2005 til Arne Dale.

16. Brev dat. 19.08.2005 frå adv. Lise Kvinnsland til Arne Dale.

Bakgrunn:

Austevoll kommunestyre gav i møtet 05.10.2004 løyve til oppstart planarbeid for å utarbeidde eit framlegg til reguleringsplan for Storholmen.Hovudføremålet skal vera hytter og  det skal vere frigjort areal til friluftsføremål og at badeplassar vert gjort tilgjengeleg for almennheta.   
Vurdering:

Tiltakshavar og søkjar har arbeidd ei tid med framlegget som no ligg føre for planutvalet. Planframlegget viser 32 hytter inkludert nokre eksisterande. Det er også vist om lag 26 naust i 12 grupper. Føresegnene beskriver desse som naust/fritidsbustader eller rorbuer, men omgrepet rorbuer bør takast ut or planen slik at både plankart og føresegner viser til naust i sjøkanten.

Kommunestyret har tidlegare i sak 0116/04 den 05.10.04 gjort vedtak om at det skal vere frigjort areal til friluftsføremål og at badeplassar skal vere tilgjengeleg for ålmenheta. Etter rådmannen sitt skjøn bør difor naustrekkja N8 takast ut or planen slik at den fine badeviken kring N8 kan brukast vidare utan påvirkning frå småbåtar med og utan motor. Det vil vere ein uheldig kombinasjon å blanda ferdsel på sjøen med bading i sjøen.

Planen viser samanhengande areal med friluftsområder. Desse skal vere opne slik at det er mogeleg å ferdast rundt på holmen mellom hyttene. Inngjerding av eigedomane   bør difor berre skje på den måten at gjerder kan setjast opp rundt hyttene og ikkje lenger ute enn i føremålsgrensen mellom område for fritidsbustader og område for friluftsområde, sjå kart.

Plankartet og dei einskilde føremåla må ha relevant farge i tråd med rettleiar frå Miljøverndepartementet. Så snart dette er på plass kan planen sendast til offentleg ettersyn.

Ellers er det ei viss usemje mellom planleggjar og grunneigar Tone Øpstad om grensedragningen for eigedomen gnr. 40/20.  Rådmannen reknar med at partane kjem til omforeinte løysingar både når det gjeld grenser og andre føremål i planen. Planframlegget bør no sendast på høyring til alle partar og leggast ut til offentleg ettersyn.  

SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
05/01579



GNR. 14 BNR.5 SØKNAD OM LØYVE TIL REGULERING/OPPSTART AV PLANARBEID

Saksnr :
Utval:
Møtedato.

0007/06
Planutval
24.01.2006

Rådmannen si tilråding:

Det faste utvalet for plansaker har vurdert søknaden frå Forum Arkitekter om løyve til oppstart reguleringsplanarbeid for gnr 14, bnr 5 på Stolmen. Planutvalet vil vurdere arealbruken i området i samband med det pågåande arbeidet med revisjon av arealdelen til kommuneplanen.   
Saksdok :

1. Søknad frå Forum Arkitekter den 23.11.2005 om løyve til oppstart planarbeid.  
2. Kart over det aktuelle området på Stolmen.

3. Kopi frå kommuneplanen si arealdel.

Bakgrunn:

Forum Arkitekter AS i Bergen har søkt på vegner av tiltakshavar Håvard og Liv Våge, om løyve til oppstart planarbeid for å kunne føre opp ei fritidsbustad på gard nr 14, bruk nr 5 sør på Stolmen.  
Vurdering:

Rådmannen rår til at arealbruken i området sør på Stolmen vert vurdert samla i samband med revisjonsarbeidet av kommuneplanen som pågår. Ein kan då ta stilling til om det omsøkte arealet skal leggjast ut til byggeområde eller ligge som LNF-område vidare i planperioden.   
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
05/01385



GNR 36 BNR 7 OG BNR 37 GNR 3 - MAKKHAMN HUNDVÅKØY.                  SØKNAD OM  UTVIDING AV PLANOMRÅDET FOR REGULERINGSPLAN.

Saksnr :
Utval:
Møtedato.

0125/05
Planutval
27.10.2005

0101/05
Kommunestyret
08.11.2005

0008/06
Planutval
24.01.2006

Rådmannen si tilråding:

Austevoll kommunestyre godkjenner i medhald av plan og bygningslova § 27-1.1 ei utviding av planområdet kring gnr 36/007 og 37/003 Makkhamn, Hundvåkøy. Utvidinga vil inkludere delar av gnr. 36/4. Dette med referanse til kommunestyresak nr 0101/05, i møtet den 08.11.2005, der det vart gjeve løyve til oppstart planarbeid.  

Plikta til kunngjøring og underretning etter pbl §§ 27-1.1 og 30 kviler på den som lar utarbeide reguleringsplan.  
Saksdok :

1. Brev  dat. 03.12.2005 frå Jarle Sæle med søknad om utviding av reguleringsområdet kring Makkhamn.

2. Kart over området

3. Melding om vedtak sendt Knut Inge Melingen.  
Bakgrunn:

Kommunestyret gav den 08.11.2005 løyve til oppstart av reguleringsplanarbeid for to omsøkte eigedomar ved Makkhamn på Hundvåkøy, nemnd i brev med søknad frå Knut Inge Melingen den 18.10.2005. 

Vurdering:

Hans nabo Jarle Sæle vil no gjerne knyte seg på dette planarbeidet og har difor søkt om løyve til dette. Det ligg ikkje føre fråsegn frå Knut I Melingen til denne  søknaden frå Sæle, men administrasjonen reknar med der har vore kontakt mellom grunneigarane. Rådmannen ser ingen problemer med ei slik utviding av planområdet kring Makkhamn og rår planutvalet og kommunestyret til å godkjenna søknaden.   Området ligg i LNF-område utan føresegner om utbygging, difor er det  kommunestyret som må handsame søknaden.  

  
Området utvidinga gjeld vil verta planlagd for bustadføremål og eventuelt den foreståande barnehageutbygginga i området skriv Jarle Sæle.

SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
04/00574



GNR. 6, BNR. 3, VEIVÅG. REGULERINGSPLAN FOR BUSTADER OG NAUST/

FRITIDSBUSTADER I NÆRING. JUSTERT FRAMLEGG.

Saksnr :
Utval:
Møtedato.

0052/04
Planutval
28.04.2004

0053/04
Kommunestyret
11.05.2004

0047/05
Planutval
14.04.2005

0134/05
Planutval
29.11.2005

0009/06
Planutval
24.01.2006

Rådmannen si tilråding:

Austevoll kommunestyre godkjenner i medhald av plan og bygningslova § 27-2, reguleringsplan for gnr. 6, bnr. 3 i Veivåg. Plankartet er datert 15.12.2005 og reguleringsføresegnene er også datert 15.12.2005. I føresegnene pkt 2.01 område for næring, rettast omgrepet ”rorbu”  til fritidsbustader.   
Saksdok :

1. Brev frå Planconsult As den 27.12.2005 med forslag til justert plan for området.

2. Reviderte føresegner datert 15.12.2005.

3. Kopi av revidert plankart dat. 15.12.2005, (revidert plankart i orginal vert l  agt fram på møtet.)

4. Brev til Planconsult frå kommunen den 07.11.05.

5. Brev frå Planconsult As den 09.06.2005 vedk endringar i planen.

6. Brev frå Planconsult As den 22.11.2005 m kartvedlegg vedk endringar i planen.

7. Brev frå  Svein Aase den 27.05.2005 (lagt fram tidlegare).

Bakgrunn:

Planutvalet hadde saka til førehaving 29.11.2005 og gjorde vedtak om å returnera framlegget til plankonsulenten for at han skulle  arbeida meir med framlegget og ta meir omsyn til innkomne merknader frå naboar og berørte grunneigare.   
Vurdering:

Plankonsulenten   presenterer eit revidert forslag til reguleringsplan med framlegget frå 27.12.2005.

Kravet frå Kystverket om tilleggstekst i føresegnene vedkomande eventuelle tiltak i sjø, at desse skal godkjennast av Kystverket, så er dette no teke inn i føresegnene pkt. 2.03.

Endringane tidlegare gjort etter offentleg ettersyn er presentert av planleggjar i breva datert 09.06.05 og 22.11.05.

Svein Aase har i e-post til kommunen bede om at hans tidlegare brev med merknader til planforslaget vert lagt fram for planutvalet på nytt. 

Det justerte framlegget frå Planconsult AS viser følgjande endringer etter brevet frå rådmannen 07.11.05 og vedtaket i planutvalet den 29.11.05: 

· Dei to flytebryggene under bruk nr 3 er flytta om lag 5,5 meter lenger vest. 

· Plangrensen mot aust er også flytta vestover som vist på kartet. 

· Vidare er bustadhuset lengst aust gjort litt mindre i grunnflaten og trekt bort frå gangstigen i tråd med ønskje frå naboar. For å få ein høveleg tomt vert den lagt aust for gangstigen. Dette fører også til at ønskje frå fylkeskommunen om fri sikt frå sjøen til bevaringsområdet kulturminne vert oppretthalde. 

· Det er teke omsyn til ønskje frå naboar om å ta med flytebrygge frå Kartveit/Olsen sitt naustområde.

· Det er lagt inn som bevaringsområde, område rundt dei gamle husa/bygningane midt i planområdet.

· Parkeringsplassen P1 kan opparbeidast men dekket skal vere grus og ikkje asfalt.

Plasseringa av miljøstasjonen er ikkje endra. Den ligg rett vest for Ola Olsen sitt bustadhus og innafor felles friområde. Olsen krevde denne flytta til annan stad.

Det må også takast inn i føresegnene kva eigedomar som skal vere deltakare i fellesareala. Omgrepet ”rorbuer” bør erstattast med fritidsbustader i føresegnene. Når desse siste justeringane er gjort kan saka leggast fram for kommunestyret.

SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 22/0075 

Arkivsaksnr.:
05/01178



GNR 22, BNR. 75, LITLEKALSØY. KLAGE PÅ DELEGERT VEDTAK SAK 0533/05

Saksnr :
Utval:
Møtedato.

0533/05
Planutval
08.09.2005

0010/06
Planutval
24.01.2006

Rådmannen si tilråding:

”Planutvalet har vurdert klaga frå søkjar og finn etter ein heilhetleg vurdering å delvis ta klaga til følgje.

Planutvalet godkjenner ein terrasse med eit areal på inntil 15 m2 på vilkår av at terrassen si yttergrense mot naboeigedom ikkje vert mindre enn 4 meter”.  
Saksdok :

1. Klage motteke 21.09.05 på delegert vedtak sak 0533/05.  
2. Vedtak sak PLA 0533/05 med saksframlegg

Bakgrunn:

  
Eigar av gnr. 22, bnr. 75, Litlekalsøy melder om tiltak på eigedomen.  Tiltaket er terrasse.

Kommunen fann ikkje å kunne gi samtykke til terrassen slik den var omsøkt, jfr. delegert vedtak sak PLA 0533/05.

Vedtaket vart påklaga i brev dat. 19.09.05.

Vurdering:

I klage på delegert vedtak sak 0533/05 visar eigar til at bygget har vore brukt til fritidshussidan 1978.

Då parsellen vart frådelt i 1992 gav bygningssjefen løyve til å frådele parsellen med påståande naust/fritidshus.  
Kommunen har i fleire høve gitt samtykke til at ein kan setje opp mindre terrasser/altanar i tilknytning til fritidshus ved sjøen.  Eit slikt samtykke gjeld i hovudsak altaner med eit areal på om lag 10 til 15 m2.

Planlagt terrasse har eit areal på om lag 30 m2.  

Planutvalet har vurdert tiltaket og finn å gi samtykke til ein terrasse ikkje større enn 15 m2 på følgjande vilkår:

Avstanden frå terrassen si yttergrense til nabogrensa er minimum 4 meter. 

SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 21/0043 

Arkivsaksnr.:
05/01068



GNR. 21 BNR. 43 HEVRØY - SØKNAD OM DISPENSASJON/BYGGING LNF-OMRÅDE OG INNANFOR 100-M.BELTET.  

Saksnr :
Utval:
Møtedato.

0472/05
Planutval
18.08.2005

0141/05
Planutval
29.11.2005

0011/06
Planutval
24.01.2006

Rådmannen si tilråding:

”Det faste utval for plansaker opprettheld vedtak gjort i møte 29.11.05 sak nr. 0141/05  ”.

Saksdok :

1. Vedtak sak 0141/05, dat. 01.12.05 m/saksframlegg/-protokoll   
Bakgrunn:

Eigar av gnr. 21, bnr. 43, Hevrøy søkte om dispensasjon frå arealdelen av kommuneplanen – LNF-område og plan- og bygningslova § 17-2, 100-metersbeltet langs sjø.

I delegert vedtak sak PLA 0472/05 gjorde administrasjonen vedtak om å avslå søknaden.

Vedtaket vart klaga av eigar og saka vart lagt fram for politisk handsaming i møte den 29.11.05 sak nr 0141/05  . 

Det faste utval for plansaker tok klaga til følgje og gjekk inn for å gi dispensasjon.  Saka vart sendt på uttale til berørte fagorgan.

Saka vart sendt Hordaland fylkeskommune, arbeidslag for kommunesamarbeid og miljøvern- og landbruksavd. hos fylkesmannen for utale.

Internt vart saka sendt til landbruk- og miljøansv., kultursjefen og talsmann for barn og unge.

Vurdering:

  
Austevoll kommune har ikkje motteke merknader frå dei berørte partar som hadde saka til uttale.

Fristen for å koma med merknader til saka er omme.

Planutvalet har notert seg at det ikkje er kome merknader til vedtaket og opprettheld vedtak gjort i møte den 29.11.05 sak 0141/05.
SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 52/0011 

Arkivsaksnr.:
05/00722



GNR.52 BNR. 11, NAUSTHELLER. KLAGE PÅ POLITISK VEDTAK SAK 0140/05

Saksnr :
Utval:
Møtedato.

0140/05
Planutval
29.11.2005

0012/06
Planutval
24.01.2006

Rådmannen si tilråding:

”Planutvalet har vurdert klage frå søkjar og kommentarar frå nabo,  men kan ikkje sjå at skriva inneheld nye opplysningar i saka som fører til omgjering av tidlegare vedtak.  

Det faste utval for plansaker held fast på vedtak sak 0140/05 gjort i møte 29.11.2005.

Klaga blir sendt justis- og forvaltningsavdeling hos fylkesmannen for endeleg avgjerd”.

Handsaming/vedtak i Planutval den 29.11.2005 sak 0140/05

Vedtak:

  
”Det faste utval for plansaker har vurdert melding om tiltak og merknader til tiltaket om plassering av tilbygg nærare nabogrensa enn   4 meter.

I medhald av plan- og bygningslova § 70 finn ikkje planutvalet å kunne stetta omsøkte plassering.

Utvalet grunngjev avslaget med at eit tilbygg som omsøkt kan verta til sjenanse for naboeigedomen og slik utvalet vurdere det er det fullt mogleg å plassere eit tilbygg andre stader enn slik det er omsøkt”.

Saksdok :

1. Klage frå søkjar på politisk vedtak sak 0140/05,   motteke 05.12.05

2. Kommentar frå nabo til klaga frå søkjar, motteke 19.12.05

Bakgrunn:

23.05.05 mottok kommunen protester frå ein nabo til gnr 52, bnr. 11, Naustheller.  

Kommunen hadde ikkje motteke nokon søknad/melding frå eigar av gnr. 52, bnr. 11, den mottok kommunen den 28.09.05.

Nye protester frå eigar av gnr. 52, bnr. 13, Naustheller mottok kommunen den 13.10.05

Søkjar vart orientert i brev frå kommunen datert den 28.10 om den vidare saksgongen.

I møte den 29.11.05 sak 0140/05 handsama planutvalet dispensasjon frå avstandskravet til nabogrense og protester til saka.

Etter ein heilheltleg vurdering fann ikkje utvalet å gi samtykke til dispensasjonssøknaden.

Klage frå søkjar kom kommunen i hende den 05.12.05. 

Den 19.12.05   mottok kommunen kommentarar frå nabo til søkjar si klage på vedtak sak 0140/05. 

Vurdering:

Klaga frå søkjar inneheld ein del historikk som kommunen ikkje skal kommentere ytterlegare.

Dette gjeld  brev mottek 19.12.05 frå nabo.

I følgje søkjar sine opplysningar vil tilbygget få ein avstand til nabogrensa på 2 meter.

I teknisk forskrift Kap. IV, måleregler § 4-4  , areal heiter det:  Mindre bygning som beskrevet i PBL § 70 nr 2 annet ledd bokstav b, er bygning hvor verken samlet bruksareal eller bebygd areal er over 50 m2.
Tiltaket er tilbygg på ca 30 m2, fritidshuset får eit areal som vil overstige 50 m2 og er avhengig av at det blir gitt dispensasjon frå avstandskravet.

Planutvalet har vurdert klage frå søkjar og kommentarar frå nabo,  men kan ikkje sjå at skriva inneheld nye opplysningar i saka.  Det faste utval for plansaker held fast på vedtak gjort i møte 29.11.2005.

Klaga blir sendt justis- og forvaltningsavdeling hos fylkesmannen for endeleg avgjerd.

SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 14/00006 

Arkivsaksnr.:
05/01472



GNR. 14 BNR. 6, VÅGE NEDRE. SØKNAD OM LØYVE TIL TILTAK-NAUST 

Saksnr :
Utval:
Møtedato.

0013/06
Planutval
24.01.2006

Rådmannen si tilråding:

  

  

  ” Det faste utval for plansaker har vurdert søknad motteke 04.11.2005 om å få gjenreise naust som brann ned på gnr. 14, bnr. 6, nedre Våge.

Planutvalet har vurdert omsøkte tiltak og godkjenner søknad om dispensasjon frå føresegna til kommuneplanen § 3.2.5.

Høgda på omsøkte tiltak er i samsvar med det bygget som brann ned. 

Utvalet grunngjev godkjenninga med at tiltaket er lokalisert i eit verna naustområdet og naustet bør byggjast oppatt med den utforminga det hadde før brannen.

Løyvet vert gjeve med følgjande merknader/vilkår:

· Kommunen sitt vedtak blir sendt fylkeskonservatoren for uttale.

· Arbeid med gjenoppbygging skal ikkje taka til før byggesøknaden er handsama.

· Gebyr for sakshandsaming skal innbetalast, jf. rekning som blir ettersendt”.  
Saksdok :

1. Søknad om dispensasjon frå kommuneplanen sine føresegner § 3.2.5, motteke 04.11.

· Situasjonskart M=1:1000

· Plan-, snitt- og fasadeteikningar

· Fotodokumentasjon – naustet som brann ned.

Bakgrunn:

Søkjar / tiltakshavar: På vegne av tiltakshavar Oddvar Thorsen søkjer Blænes Bygg AS om dispensasjon frå kommuneplanen sine føresegner § 3.2.5.

Eigedom / byggjestad: gnr. 14, bnr. 6, nedre Våge   Adresse: 5398  Stolmen.

Tiltakets art: Gjenreise naustbygning på branntomt.

Planlagt bruk / føremål: Naustføremål.

Nabo-/ gjenbuarvarsling:  Nabo er varsla.  Det ligg ikkje føre merknader frå varsla nabo.

Saka har vore på uttale til følgjande fagorgan: Kommunen sitt vedtak med vedlegg blir sendt Fylkeskonservatoren for uttale.

Har det vore halde førehandskonferanse: 
Planstatus: Arealdelen til kommuneplanen - naustområde

Plan og bygningslova § 17-2, 100-meters beltet:  Tiltaket blir oppført innanfor 100-metersbeltet langs sjø.

Vurdering:

Branntomta ligg i eit verna naustområdet i arealdelen til kommuneplanen.

Nausttomta ligg nord for eit området som i forslag til reguleringsplan er avsett til erverv/utleigebygg.

Tiltakshavar ønskjer å føre opp att naustet med mindre endringar, jfr. redskapsbua. 

Naustet som brann ned hadde ei mønehøgd på over 9 meter og i dette området er det fleire av bygga som har ei slik mønehøgd. 

Det faste utval for plansaker har vurdert søknad motteke 04.11.05 og finn at det ligg føre særlege grunnar for at tiltakshavar får føre oppatt bygget med den utforming det hadde før brannen på gnr. 14, bnr. 6, nedre Våge.

Løyvet vert gjeve med følgjande merknader/vilkår:

· Kommunen sitt vedtak blir sendt fylkeskonservatoren for uttale.

· Arbeid med gjenoppbygging skal ikkje taka til før byggesøknaden er handsama og byggeløyve er gitt.

SAKSFRAMLEGG.

Sakshandsamar: 
Aud Jorunn Klepsvik
Arkiv: EIG GB 14/0036 

Arkivsaksnr.:
05/01232



GNR. 14, BNR. 36, VÅGE NEDRE. OPPFØREHUS/RORBU PÅ BRANNTOMT.

Saksnr :
Utval:
Møtedato.

0014/06
Planutval
24.01.2006

Rådmannen si tilråding:

  

  

  ” Det faste utval for plansaker har vurdert søknad motteke 06.10.05 om å få føre oppatt bygg på gnr. 14, bnr. 36, nedre Våge.

Planutvalet finn etter ein heilhetsvurdering at det ligg føre særlege grunnar for at tiltakshavar får føre oppatt bygget med den utforming det hadde før brannen. 

Løyvet vert gjeve med følgjande merknader/vilkår:

· Kommunen sitt vedtak blir sendt fylkeskonservatoren for uttale.

· Arbeid med gjenoppbygging skal ikkje taka til før fullstendig søknad er sendt kommunen og det er gitt byggeløyve.

· Gebyr for sakshandsaming skal innbetalast, jf. rekning som blir ettersendt”.  
Saksdok :

2. Søknad om løyve til oppattføring av bygning på branntomt, motteke 06.10.05

· Skjøte

· Kopi av kommunale avgifter

· Fotodokumentasjon

· Situasjonskart M=1:1000

Bakgrunn:

Søkjar / tiltakshavar: På vegne av tiltakshavar Rolf Vaage søkjer Austevoll Trelast AS om løyve til tiltak.

Eigedom / byggjestad: gnr. 14, bnr.36, nedre Våge   Adresse: 5398  Stolmen.

Tiltakets art: Oppattføring av bygning på branntomt.

Planlagt bruk / føremål: Fritidsføremål.

Nabo-/ gjenbuarvarsling:  Naboar, gjenbuarar eller andre berørte er på novernade tidspunkt ikkje varsla.

Saka har vore på uttale til følgjande fagorgan: Kommunen sitt vedtak med vedlegg blir sendt Fylkeskonservatoren for uttale.

Har det vore halde førehandskonferanse ?: ja

Planstatus: Arealdelen til kommuneplanen - naustområde

Plan og bygningslova § 17-2, 100-meters beltet:  Tiltaket blir oppført innanfor 100-metersbeltet langs sjø.

Historikk:

Historiske fakta om det nedbrente bygget blir lagt ved saka.

Vurdering:

Branntomta ligg i eit verna naustområdet i arealdelen til kommuneplanen.

I kommunen sitt gards- og bruksnr.arkiv er det ikkje funne nokon dokumentasjon som viser at den nedbrente bygningen var registert som eit bustadhus/fritidshus.  Men i følgje kommunale avgifter er bygningen krevd for avgift.

Frå gamalt av vart slike bygg ofte nytta til buføremål.

Branntomta ligg nord for eit om området som i forslag til reguleringsplan er avsett til erverv/utleigebygg.

Tiltakshavar/søkjar opplyser at dei ønskjer eit bygg med 2 bueiningar.  Det er ikkje i samsvar med bygget slik det var utforma før brannen.

Planutvalet må vurdere om dei vil tilrå at grunneigar får føre oppatt bygget til buføremål.

Det faste utval for plansaker har vurdert søknad motteke 06.10.05 og finn at det ligg føre særlege grunnar for at tiltakshavar får føre oppatt bygget med den utforming det hadde før brannen på gnr. 17, bnr. 36, nedre Våge.

Løyvet vert gjeve med følgjande merknader/vilkår:

· Kommunen sitt vedtak blir sendt fylkeskonservatoren for uttale.

· Arbeid med gjenoppbygging skal ikkje taka til før fullstendig søknad er sendt kommunen og det er gitt byggeløyve.

  
SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 64/0007 

Arkivsaksnr.:
05/00521



GNR. 64, BNR. 7, VIK,  FYLKESMANNEN SI KLAGE PÅ VEDTAK OM DISP.

Saksnr :
Utval:
Møtedato.

0349/05
Planutval
21.06.2005

0101/05
Planutval
25.08.2005

0143/05
Planutval
29.11.2005

0015/06
Planutval
24.01.2006

Rådmannen si tilråding:

”Saka blir lagt fram for planutvalet utan ny tilråding”.

Saksdok :

1. Fylkesmannen si klage på Austevoll kommune sitt vedtak sak 0143/05, dat. 22.12.05  
Bakgrunn:

Odd Magne Myklebust søkjer om dispensasjon frå arealdelen av kommuneplanen – LNF-område og plan- og bygningslova § 17-2 for oppføring av fritidshus på gnr. 64, bnr. 7, Vik.  
I møte den 29.11.05 hadde Planutvalet saka til handsaming etter at den hadde vore på uttale til berørte partar.  Utvalet fann å gi dispensasjon frå arealdelen av kommuneplanen LNF-område og plan- og bygningslova § 17-2.

Før endeleg avgjerd vart saka sendt fylkesmannen i Hordaland for klagevurdering.

Den 22.12.05 mottek Austevoll kommune brev frå miljøvernavdelinga hos fylkesmannen som påklagar kommunen sitt vedtak. 

Brevet frå fylkesmannen ligg i saka.

Vurdering:

Planutvalet handsama søkjar si klage på delegert vedtak sak PLA 0349/05 dat. 21.06.05 i møte 25.08.05 sak 05/00521 og fann at det kunne vere særlege grunnar for å gi dispensasjon i denne saka.

Fylkesmannen kan ikkje sjå at det ligg føre særlege grunnar i saka som skulle tilseie at det bør dispenserast frå den gjeldande kommuneplan for oppføring av den omsøkte fritidsbustaden.

Planutvalet må vurdere om dei held fast på tidlegare vedtak eller om dei tek klaga frå fylkesmannen til følgje.

Admistrasjonen bed planutvalet ta avgjerd i saka utan ny tilråding.

SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 44/0077 

Arkivsaksnr.:
05/01415



GNR. 44, BNR 77, BJÅNES.  SØKNAD OM LØYVE TIL TILTAK - RORBUER.

Saksnr :
Utval:
Møtedato.

0016/06
Planutval
24.01.2006

Rådmannen si tilråding:

”Det faste utval for plansaker har vurdert søknad om å få føre opp rorbuer/hyttenaust med 2 bueiningar i kvart bygg og med ei mønehøgd på  7,530 m gnr. 44, bnr. 77, Bjånes. 

Planutvalet finn at interesseovervekta talar for å gi løyve til å føre opp rorbuer/hyttenaust med 2 bueiningar i kvart bygg og med ei mønehøgd på 7,530 m. 

Godkjenninga er heimla i reguleringsføresegna for Storebø nærings- og fritidshamn § 7”.

  
Saksdok :

1. Søknad om lyve til tiltak, motteke 25.10.05

· Opplysningar om tiltaket sine ytre rammer og bygningsspesifikasjon

· Oversiktskart M=1:5000

· Situasjonskart M=1:1000, 1:250, 1:500

2. Kommunen sitt brev til ansvarleg søkjar dat. 01.12.05

3. Reviderte plan-, snitt- og fasadeteikningar, motteke 13.12.05

Bakgrunn:

På vegne av tiltakshavar Alf Bjånes søkjer føretaket Blænes Bygg AS om løyve til tiltak for 6 rorbuer i rekkje.

Snitteikningar motteke 25.10.05 viste bygningar med ei mønehøgd 7,530 meter.  Ei slik høgd er ikkje i samsvar med godkjent reguleringsplan for området der rorbuer/hyttenaust kan ha ei grunnflate på inntil 50 m2 og ei mønehøgd inntil 6,7 meter.   Dersom rorbu/hyttenaust skal ha fleire bueiningar kan Det faste utval for plansaker vurdere å auke mønehøgda opp til 8 m,  og med ei grunnflate inntil 65 m2 jfr. § 7 i reguleringsføresegna for Storebø nærings- og fritidshamn.

I brev datert 01.12.05 gjorde kommunen ansvarleg søkjar merksam på dette.

Den 13.12.05 mottok kommunen reviderte teikningar som viser at det skal oppførast 2 bueiningar i kvart bygg.  Kvar etasje får ei flate på ca 49,5 m2, i tillegg er det lagt til rette for hems i 3.høgda.  3. etasjen er ikkje måleverdig.

Vurdering:

I føresegna til reguleringsplanen for Storebø nærings- og fritidshamn § 7 heiter det følgjande:

Rorbuer/hyttenaust kan ha ei grunnflate på inntil 50 m2 og ei mønehøgd inntil 6,7 m rekna frå golv i 1. høgde. Talet på, og plassering av vindauge skal tilpassast bygget si bruk som rorbuer/hyttenaust, og med max glasflate pr. vindauge på 1,0 m2. Dersom rorbu/hyttenaust skal ha fleire bueiningar, kan det faste utval for plansaker vurdere å auke mønehøgd opp til 8 m og grunnflata opp til 65 m2.

Ansvarleg søkjar oppgir ikkje tomtearealet der rorbuene skal plasserast. Tomteutnytting i område for rorbuer/hyttenaust er maks BYA 70 %.

Det er heller ikkje opplyst om areal for parkeringsplassar for bilar for 12 bueiningar.  
Det faste utval for plansaker har vurdert reviderte teikningar og finn at ei overvekt av interesser talar for det omsøkte tiltaket.

SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 46/0047 

Arkivsaksnr.:
05/00971



GNR. 46 BNR.47, HAUKANES.  DISP. FRÅ LNF-OMRÅDE - BRYGGE

Saksnr :
Utval:
Møtedato.

0527/05
Planutval
06.09.2005

0017/06
Planutval
24.01.2006

Rådmannen si tilråding:

”Det faste utval for plansaker har vurdert uttaleskriva frå berørte fagorgan.

  Utvalet finn etter ei samla vurdering at det ligg til rette for å gi dispensasjon frå kommuneplanen,  LNF-område og plan- og bygningslova § 17-2, 100-metersbeltet langs sjø i denne saka.

Utvalet grunngjev dette med at ei mindre utviding av bryggja ikkje vil koma i konflikt med intensjonen i PBL. § 17-2 om å ivareta ålmenta sin ferdselsrett i strandsona.

I dette tilfelle finn planutvalet at den påkravde interesseovervekta er til stades for å kunne godkjenne reviderte teikningar motteke 19.09.05”.

  
Saksdok :

1. Søknad om dispensasjon frå LNF-område, 100-metersbeltet langs sjø. 

· Kart 

2. Reviderte teikningar motteke 19.09.05

3. Fylkesmannen i Hordaland, miljøvernavdelinga,  uttale motteke 22.12.05

4. Miljøansvarleg i kommunen, uttale motteke 24.11.05

5. Fiskeridirektoratet, uttale motteke 21.011.05  
6. Kystverket, uttale motteke 21.11.05

Bakgrunn:

På vegne av tiltakshavar søkjer Plan Consult AS om dispensasjon frå arealdelen av kommuneplanen LNF-område utan bestemmelser om spreidd utbygging og PBL § 17-2, 100-metersbeltet langs sjø.

Arealdelen til kommuneplanen:  

Tiltaket er lokalisert innanfor LNF-område, utan avgjerd om spreidd utbygging.

Plan- og bygningslova: 

Omsøkte tiltak ligg innanfor 100-metersbeltet langs sjøen § 17.2. 

Kystsoneplanen:
Tiltaket ligg innanfor eit område som i Kystsoneplanen er sett av til FN1-område.

Søknad om løyve til tiltak vert sendt på uttale til følgjande etatar/fagorgan:

· Hordaland fylkeskommune, arbeidslag for kommunesamarbeid

· Fylkesmannen i Hordaland, miljøvern- og landbrukssavd.

· Kystverket Vest

· Fiskeridirektoratet Region Vest

Vidare blir saka sendt internt til følgjande uttaleinstansar:

· Austevoll kommune, miljøansvarleg, her

· Austevoll kommune , landbruk, her

· Austevoll kommune, Kulturkontoret, her

· Austevoll kommune, Talsmann for barn og unge, her

Grunngjeven søknad om dispensasjon frå søkjar:

I vedlagt brev til kommunen peiker søkjar på at arealet av utvidinga av bryggja vert liggjande innanfor eit område med eksisterande naust/fritidshus.
Fylkesmannen i Hordaland v/miljøvernavdelinga peikar i si uttale på at eit vedtak om dispensasjon i denne saka vil kunne føre til at regionale eller nasjonale verdiar vert råka.

Miljøavnsvarleg i kommunen rår til at det blir gitt løyve til å utbetre/utvide brygga på eigedomen.

Fiskeridirektoratet region vest kan ikkje sjå at søknaden representerer noko større konfliktpotensial i høve til registrerte fisker- akvakulturinteresser i området og har såleis ingen vidare merknader til saka.

Kystverket Vest si interesse er først og fremst å leggje forholda til rette for ei best mogleg planlegging, utbygging og drift av hamner, og å trygge ferdsla på sjøen. Dei har ingen merknader til søknaden.

Vurdering:

Det faste utval for plansaker har vurdert uttaleskriva frå berørte fagorgan.

Planutvalet finn etter ei samla vurdering at det ligg til rette å gi dispensasjon frå arealdelen av kommuneplanen,  LNF-område og plan- og bygningslova § 17-2, 100-metersbeltet langs sjø i denne saka.

Utvalet grunngjev dette med at endringa ikkje vil koma i konflikt med intensjonen i PBL. § 17-2 om å ivareta ålmenta sin ferdselsrett i strandsona.

I dette tilfelle finn planutvalet at den påkravde interesseovervekta er til stades for å kunne godkjenne ei mindre utviding av eksisterande brygge.  
